
KIRISH

Dissertatsiya mavzusining asoslanishi va uning dolzarbligi. So‘nggi 

yillarda valyuta siyosati va tashqi savdo faoliyati sohasini takomillashtirish 

bo‘yicha ko'rilgan chora-tadbirlar mamlakatimiz iqtisodiyotiga xorijiy 

investitsiyalarni jalb qilish, eksport salohiyatini oshirish, zamonaviy, eksportga 

yo‘naltirilgan ishlab chiqarishlarni hamda kichilc biznes va xususiy tadbirkorlik 

sub’ektlarini barqaror rivojlantirishga xizmat qildi.

Shu bilan birga, valyuta muomalasi sohasining haddan ziyod ma’muriy 

tartibga solinishi alohida tarmoqlar va xocjalik yurituvchi sub’ektlar uchun imtiyoz 

va preferensiyalarning asossiz ravishda lcam samarali bodgan tizimini 

shakllantirdi, biznes yuritishda teng bodmagan shart-sharoitlarning vujudga kelishi 

va raqobatning bozor tamoyillari buzilishiga olib keldi, xorijiy investitsiyalarni 

jalb qilishda, tovarlar va xizmatlar eksporti samaradorligini pasaytiruvchi omilga 

aylandi1.

O’zbekiston Respublikasining Prezidenti Shavkat Mirziyoyevning 2018 yil 

01 iy Majlis Murojaatnomasiga bag’ishlangan majlisda quyidagilarni ta'kidlab 

o’tdilar: “Iqtisodiyot sohasida oldimizda turgan vazifalar haqida gapirganda, 

avvalo keng qamrovli iqtisodiy islohotlar negizida valyutani erkinlashtirish 

siyosatini izchil davom ettirish, barqaror monetar siyosatni amalga oshirish 

lozim.”2

Iqtisodiyotni globallashuvi sharoitida valyutani tartibga solishning samarali 

tizimini vujudga keltirish, valyuta sohasida yuzaga keladigan turli holatlami 

iqtisodiyotning boshqa sohalariga nisbatan salbiy ta’sirini oldini olish tadbirlarini 

ishlab chiqarish katta ahamiyatga egadir. Shu bilan birga jahonda ro’y berayotgan 

moliyaviy iqtisodiy inqiroz sharoitida pul-kredit va valyuta munosabatlarini 

tartibga solish, Respublika valyuta birjasi va birjadan tashqari valyuta bozorlarini 

rivojlantirish, tijorat banklari valyuta operatsiyalarini takomillashtirish masalalarini 

chuqur tahlil qilish zarurdir.

1 Ozbekiston Respublikasi Prezidentining 2017 yil 2 sentabrdagi “Valyuta siyosatini liberallashtirish bo'yicha 
birinchi navbatdagi chora-tadbirlar to‘g‘risida”gi PF-5177-son 1 i Farmoni.
2 O'zbekiston Respublikasi Prezidenti Shavkat Mirziyoyevning 01 iy Majlisga Murojaatnomasi. 28 dekabr 2018 yil.


